	ՀԻՄՆԱՎՈՐՈՒՄ

«Հայաստանի Հանրապետության կառավարության 2009 թվականի հուլիսի 30-ի N892-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի

	1.
	Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները.

	
	«Երկաթուղային տրանսպորտի մասին» Հայաստանի Հանրապետության օրենքով և  Հայաստանի Հանրապետության կառավարության 2009 թվականի հուլիսի 30-ի N892-Ն որոշմամբ կանոնակարգվել են երկաթուղային տրանսպորտով վտանգավոր բեռների փոխադրման հետ կապված հարաբերությունները, անվտանգության ապահովմանն ուղղված պահանջները, ինչպես նաև հանրապետական գործադիր մարմինների, կազմակերպությունների իրավասություններն ու պարտականությունները: 

	2.
	Առկա խնդիրների առաջարկվող լուծումները

	
	Երկաթուղային տրանսպորտով վտանգավոր բեռների տեղափոխման ժամանակ հնարավոր վթարները մեծ վտանգ են ներկայացնում ոչ միայն  երկաթուղայինների, այլև բնակչության, վթարի վայրի տարածքների և շրջակա միջավայրի համար: Խիստ կարևոր է հնարավոր վթարներին արձագանքել օպերատիվ` ոչ միայն փրկարարական աշխատանքներ կատարելու, այլև վտանգավոր բեռների վթարի հետևանքով երկրորդային արտակարգ իրավիճակները, բեռի արտահոսքը և այլ հետևանքները կանխելու համար: 

Այդ իսկ նպատակով վթարի մասին տեղեկատվությունը պետք է Հայաստանի Հանրապետության արտակարգ իրավիճակների նախարարության փրկարարական ստորաբաժանումներին հաղորդվի հնարավորինս արագ:

Երկաթուղային տրանսպորտով վտանգավոր բեռների փոխադրման անվտանգության ապահովմանն ուղղված կարգավորումների հետ միաժամանակ բաց է մնացել վտանգավոր բեռներ տեղափոխվող բեռնատար և հատուկ գնացքների հնարավոր վթարների մասին տեղեկատվության արագ հաղորդմանն ուղղված միջոցառումների սահմանումը:   

Միջազգային պրակտիկայի ուսումնասիրությունը ցույց է տվել, որ վտանգավոր բեռներ տեղափոխվող բեռնատար և հատուկ գնացքներն հագեցվում, կահավորվում են շարժական օբյեկտների մոնիթորինգային սարքավորումներով, որոնք միացվում են արագ արձագանքում կազմակերպող ահազանգման կենտրոններին: Այս դեպքում վթարի մասին ահազանգն ինքնաշխատ կերպով, վայրկյանների ընթացքում, հաղորդվում է ահազանգման կենտրոն, որտեղից ոչ միայն կազմակերպվում է փրկարարական և այլ հատուկ ծառայությունների ելք` աղետի վայր, այլև տեղեկատվությունը փոխանցվում է այլ շահառուներին:

Նախագծով առաջարկվում է վտանգավոր բեռներ տեղափոխվող բեռնատար և հատուկ գնացքները կահավորել շարժական օբյեկտների մոնիթորինգային սարքավորումներով, այդ սարքավորումները միացնել ՀՀ ԱԻՆ փրկարար ծառայության ճգնաժամային կառավարման կենտրոնի (911 ծառայության) հետ:

	3.
	Բնագավառում իրականացվող քաղաքականությունը

	
	Իրականացվում է երկաթուղային տրանսպորտով վտանգավոր բեռների փոխադրման անվտանգության բարձրացման, հնարավոր վթարների դեպքում վնասների և կորուստների նվազեցմանն ուղղված քաղաքականություն:

	4.
	Կարգավորման նպատակը  և բնույթը

	
	Նախագծով կարգավորվում է երկաթուղային տրանսպորտով վտանգավոր բեռների փոխադրման անվտանգության ապահովմանն ուղղված հարաբերությունները:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից:

	6.
	Ակնկալվող արդյունքը

	
	 Նախագծի ընդունման արդյունքում կապահովվի վտանգավոր բեռներ տեղափոխող երկաթուղային տրանսպորտի հնարավոր վթարների մասին տեղեկատվության օպերատիվ փոխանցումը, էականորեն կնվազեցվի այդ վթարներին արձագանքման ժամանակահատվածը` դրանով իսկ մարդկային և նյութական կորուստները:

	7.
	Այլ տեղեկություններ (եթե այդպիսիք առկա են).

	
	
_______________________

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապա-տասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Նախագծի ընդունումը ՀՀ պետական բյուջեում և տեղական ինքնակառավարման մարմինների բյուջեներում լրացուցիչ ծախսեր չի առաջացնում:

